
Proxims pass.
Novas perspectivas.
Buna cussegliaziun.
Nus tadlain, sustegnain e  
chattain ensemen soluziuns.

Il Center da cussegliaziun sociala en 
Vossa regiun
Cuira Plessur Plaun
Grabenstrasse 8, 7001 Chur
+41 81 257 26 67
cussegliaziun.chur@soa.gr.ch

Landquart Partenz
Bahnhofplatz 3B, 7302 Landquart
+41 81 257 66 23
cussegliaziun.landquart@soa.gr.ch

Alvra Viamala
Untere Gasse 1, 7430 Thusis
+41 81 257 52 75
cussegliaziun.thusis@soa.gr.ch

Surselva
Bahnhofstrasse 31, 7130 Ilanz/Glion
+41 81 257 62 30
cussegliaziun.surselva@soa.gr.ch

Via Sursilvana 25, 7180 Disentis/Mustér
+41 81 257 62 30
cussegliaziun.surselva@soa.gr.ch

Moesa
Al Giardinètt 2, 6535 Roveredo
+41 81 257 65 70
cussegliaziun.roveredo@soa.gr.ch

Bernina
Via da Spultri 44, 7742 Poschiavo
+41 81 257 49 11
cussegliaziun.bernina@soa.gr.ch

Malögia – Regiun
A l'En 1a, 7503 Samedan
+41 81 257 49 10
cussegliaziun.samedan@soa.gr.ch

Engiadina Bassa/Val Müstair
Stradun 127, 7550 Scuol
+41 81 257 64 32
cussegliaziun.scuol@soa.gr.ch



Sustegn, sche la vita va sutsura.

Debits, perdita da la lavur, stress en la famiglia. Mintgatant 
vegn bler il medem mument. Questa via na stuais Vus betg ir 
suletta u sulet. Nus tadlain, cussegliain e chattain ensemen 
soluziuns.

Nossas cussegliaziuns
Nus infurmain e cussegliain persunas en situaziuns da vita difficilas sco 
er confamigliars che fan quitads. Nossas persunas spezialisadas en ils 
Centers da cussegliaziun sociala èn preschentas en tut las regiuns dal 
chantun – datiers da las persunas che dovran nus. Sur nossa rait pudain 
nus plinavant intermediar posts spezialisads. 

Nus As cussegliain en moda confidenziala e gratuitamain. As annunziai tar 
nus. Ensemen chattain nus la meglra soluziun.

Giuvenils e persunas giuvnas creschidas
En la vegliadetgna da 15 fin 25 onns datti dif-
ferentas dumondas a medem temp: scola-
ziun, lavur, finanzas e relaziuns. Nus cusseglia-
in avertamain persunas giuvnas en connex 
cun situaziuns difficilas a chasa u davart debi-
ts ed infurmain davart stipendis.

Famiglia ed educaziun
Dumondas d’educaziun, conflicts en il mint-
gadi en famiglia u fasas da vita engrevgiantas 
pon pertutgar tuts. Nus accumpagnain fami-
glias e sustegnain geniturs e persunas re-
sponsablas per l’educaziun da chattar com-
munablamain soluziuns stabilas.

Partenadi
Crisas e conflicts en la lètg u en il partenadi 
dovran in rom protegì. Nus cusseglian tar 
conflicts tranter pèrs ed accumpagnain en 
connex cun dumondas enturn il tema separa-
ziun e divorzi. Il discurs resta confidenzial e 
senza valitaziun.

Gravidanza
Ina gravidanza evochescha bleras dumondas. 
Nus cussegliain davart la planisaziun da fami-
glia e davart situaziuns difficilas en il partena-
di u durant la gravidanza. La purschida sa driz-
za er a dunnas giuvnas sut 16 onns. En cas da 
basegn intermediain nus persunas speziali-
sadas.

Persunas cun impediments
Nus infurmain persunas cun impediments e 
lur confamigliars en connex cun dumondas 
finanzialas, giuridicas e socialas. En cas da 
basegn intermediain nus persunas speziali-
sadas.

Vegliadetgna
En la vegliadetgna datti novas dumondas en 
connex cun finanzas, dretg, abitar u crisas da 
vita. Nus intermediain a Vus persunas spezia-
lisadas per questa terza fasa da la vita – er per 
dumondas davart il pensiunament anticipà.

Sustegn finanzial
Quitads pervia da daners dovran energia. Sche 
Vus vegnis en ina situaziun finanziala d’urgenza, 
profitais Vus d’ina cussegliaziun a temp. Nus 
analisain cuminaivlamain Vossa situaziun 
actuala e planisain ils proxims pass. Nus sclerin 
er, tge sustegn che Vus avais dabun: per exem-
pel prestaziuns supplementaras, reducziuns 
da las premias u pajaments anticipads d’ali-
ments. Sche Vus avais il dretg da survegnir agid 
social finanzial, As sustegnain nus da far la du-
monda a la vischnanca cumpetenta.

Cussegliaziun da budget e da debits
Debits u in budget nunsurvesaivel engrevge-
schan il mintgadi. Nus faschain ensemen cun 
Vus in budget realistic, mussain vias concretas 
ord ils debits, intermediain persunas speziali-
sadas ed As accumpagnain tar la realisaziun. 
Pass per pass.

Abitar e suttetg
Problems cun la situaziun d’abitar pon svelt da-
ventar existenzials. Nus As cussegliain e suste-
gnain, sch’i smanatscha la perdita da l’abita-
ziun. Nus intermediain en cas da conflicts cun la 
locaziun ed As gidain a tschertgar in alloschi 
d’urgenza.

Lavur ed integraziun professiunala
D’avair ina lavur dat sustegn ed independen-
za. Nus As sustegnain sin via enavos en il mund 
da lavur. Sche Vus retirais agid social, inter-
mediain nus programs d’engaschament u 
praticums en ina firma sociala. Quai As gida a 
rinforzar Vossas abilitads professiunalas e so-
cialas e da fitgar pe.

Dependenza
Dependenza mida il mintgadi. Nus cusseglia-
in ed accumpagnain persunas pertutgadas e 
confamigliars. Communablamain tschert-
gain nus vias ord la dependenza. Nus As ac-
cumpagnain davent da l’emprima infurma-
ziun sur l’intermediaziun d’ina terapia fin a 
l’assistenza posteriura.

Cussegliaziun da fugitivs
Nus sustegnain fugitivs, persunas cun base-
gn da protecziun e persunas ch’èn admessas 
provisoricamain. Nossa finamira è l’integra-
ziun sociala: orientaziun en il mintgadi e pro-
moziun da la lingua.




